
Binuhatan 28 
 
​

NAKALAB-OT GID MAN SA ROMA… (3 KA BUTANG) 

▪​ 1ST – NAGTIPON SI PABLO SANG ISA KA BUGKOS NGA KAHOY…  VS. 1-10 

o​ 1st – Nasapwan nila nga aton nga isla gintawag nga Malta… vs. 1-2 

▪​ Maayo nga mga pumuluyo kag nagdabok sang kalayo kay katugnaw… 

●​ Ang in inga mga tawo indi dira nagaistar kay lain ang ila lingguahe kag indi tumuluo… 
●​ Pero ang in inga mga tawo nagpakita sang kaayo sa mga nagdungka sa baybay! 

▪​ Ang mga Kristohanon dapat makilal-an sa ila kaayo… 

●​ May makasasala nga may gugma sa iban kag may tumuluo nga sigurista nga wala gabulig! 
●​ Kasubo nga ang mga indi tumuluo pa ang mas nagahatag sang sa mga nakakilala kay 

Jesus… 
●​ Ginatawag kita nga mga tumuluo nga maghigugma kag magbulig sa iban… 
●​  Santiago 2:16 – “Kabay pa nga pakamaayuhon ka sang Dios, indi ka magpatugnaw kag 

magpagutom,” pero wala man niya siya paghatagi sang iya mga kinahanglanon, ti, ano ang 
maayo nga nahimo sina? 

●​ Paano kita makasugid kay Jesus kag wala man kita nagabulig! 
o​ 2nd - Si Pablo nagtipon mga kahoy para sa kalayo… vs. 3-5 

▪​ Si Apostol Pablo gusto nagpaubos kag handa mag-alagad! 

●​ Magsulod sa simbahan wala lang ta kabalo kun sin-o nag plastar sang tanan… 
●​ Magpuli lang kita kun tapos na-wala man gani gapaminsar kun sin-o maninlo! 
●​ Ang gusto naton nga magpungko lang kag handa ang tanan, plastar na para sa aton… 
●​ Siguro diutay lang gid sa simbahan ang handa magtipon sang mga kahoy… 
●​ Kanami lang kun ikaw serbehan-pero kita natawag nga mag serbe sa iban! 
●​ Filipos 2:5-7 – “Hupti ninyo ini nga panghunahuna nga iya man ni Cristo Jesus: Bisan ang 

kinaiya sang Dios ara sa iya, wala niya ginpaminsar ang iya pagkatupong sa Dios nga mangin 
kabangdanan sang pagpamintaha.​
 Kundi ginpakanubo niya ang iya kaugalingon paagi sa pagsuksok sang kinaiya sang isa ka 
ulipon…” 

▪​ Pagsugod sang kalayo ang man-og naguwa-ginkagat si Pablo sang pagbutang niya sang kahoy… 

●​ Kun wala kita naga alagad kay Jesus –‘wala ga kuha kahoy’ -pabay-an kit ani satanas… 
●​ Ara lang kita sa kilid-wala nakulbaan si satanas sa aton… 
●​ Pero kun mag alagad kita-si satanas (man-og) maguwa kag makagat sa aton! 

▪​ Ang dalitan nga man-og makapatay-pero wala na ano si Pablo… 

●​ Ginwakli lang ni Pablo ang man-og kag ginbalik sa kalayo! 
●​ Ang panulay naga himo akusasyon batok sa aton… 
●​ Ginapuno ang aton paminsaron sang pagduda kag kahadlok… 
●​ Sin-o gid kita nga naga alagad sa Ginoo/ magsunod kay Jesus… 
●​ Ang iya gina akusar sa aton insakto- kay kita makasasala… 
●​ Wala kita nagaalagad kay takos kita mag-alagad-nagaalagad kita sa Grasya sang Dios… 

●​ Ang unto ni satanas indi makadulot sa aton kay ang Dios ang nagtawag sa aton! 
●​ Kaangay kay Pablo-iwakli lang naton ang makagat sa aton kag indi kita maano! 
●​ Lucas 10:19 – “Ginhatagan ko kamo sang awtoridad agod madaog ninyo ang malaot nga 

mga espiritu kag ang tanan nga gahom sang aton kaaway nga si Satanas,[a] kag indi gid kamo 
maano.” 

o​ 3rd -Ang mga tawo sa isla kabalo nga priso si Pablo pakadto sa Roma… vs. 6 

▪​ Sang nakita nila ang man-og nga nagkagat sa iya siling nila sigurado nga kriminal siya… 

●​ Basi nakaluwas siya sa dagat pero indi siya magdugay… 
●​ Wala nila ginbuligan si Pabl- kay kriminal siya takos siya nga silutan! 

▪​ Sa aton pinsar ang malain nga tawo malain man matabo sa ila kay silot para sa ila… 

●​ Kun magmasakit/indi maayo patubas-ang pinsar kay nasilutan ka sang Dios… 
●​ Ang Dios nagatugot man sang malain nga mga butang sa inocente nga mga tawo… 
●​ Kay sa kabudlayan sang kabuhi nagahibi kita sa Ginoo kag nagalapit kita sa Iya! 

▪​ Abi naton maayo lang tanan nagakatabo sa mga maayo nga tawo… 

●​ Kun naghatag ka 100 pesos-ang Dios nagabugay kay inskato aton ginhimo… 
●​ Pero ang Dios nagahimo man sang maayo nga butang sa malaot nga mga tawo- Roma 2:4 
●​ Indi gusto sang Dios nga may isa mapaimpierno-nagabugay siya sa makasasala… 
●​ Kabudlayan ukon bugay-makita tanan nga kinahnagkan naton si Jesus! 

▪​ Naghulat sila nga mabanaog ukon matumba kag mapatay si Pablo… 

●​ Sang wala napatay si Pablo-nagbaylo ila pinsar-si Pablo kuno Dios… 
●​ Maham-ot ka sa nahimo sang tawo-subong gahulat sila nga mapatay ka… 
●​ Dason makanta sila sa pagdayaw kay ikaw halin sa Dios! 
●​ Indi maakig kun ang mga tawo mag atake sa imo-indi sila imo kaaway… 
●​ Indi man magpabugal kun dayawon ka-indi na magdugay… 
●​ Dapat mag-alagad kita sa iban-itulok ang mata kay Jesus! 

o​ 3rd – Ang Mayor sang Isla-Publius-nag-atipan kay Pablo sa 3 ka adlaw…  vs. 7-10 

▪​ Ang pagkagat kay Pablo sang man-og nagpabantog sa iya… 

●​ Ang amay ni Publius nagamasakit-hilanat kag disenterya -nangamuyo si Pablo kag nag-ayo! 
●​ Sang nabatian sang iban gindala nila ang mga nagamasakit kag naayo sila! 

▪​ Si Pablo wala nag-abot sa Malta para mang-ayo… 

●​ Kay si Pablo matutom sa gagmay nga mga butang(nagkuha kahoy) -gindugangan siya… 
●​ Lucas 19:17 - ‘Maayo gid! Maayo ka nga suluguon. Tungod nga masaligan ka sa diutay nga 

butang, padumalahon ko ikaw sa napulo ka siyudad.’ 
●​ Ang Dios wala nagahatag sang dako nga responsibilidad -gamay lang una… 
●​ Pero kun matutom kita sang gagmay nga mga butang-ginahatagan kita sang dugang… 
●​ Kun handom naton dalagko para sa Ginoo-sugod pudyot mga kahoy!​

 

▪​ 2ND - PAKADTO SA ROMA… VS. 11-15 

o​ 1st – Pagkatapos 3 ka bulan sa Malta-tapos ang tigtulugnaw-makadto sila sa Roma… vs. 11 

▪​ Ginbutang ni Julius si Pablo sa barko nga halin sa Alexandria… 

●​ Ang marka larawan sang kapid nga dios… 
●​ Ang bata ni Zues- Castor kag Pollux- sila ang nasaligan sang mga nagapanakayon… 

▪​ Asta subong ang mga tawo may ginabutangan sang ila pagaslig… 

●​ Ginabutang sa ila mga salakyan-ukon ginakulintas para bantayan sila…. 
●​ Ang bulawan nga kuring nga ga giho-giho iya kamot-indi makadala bugay sa imo! 
●​ Kun ibutang ang pagsalig sa amo sini nga mga butang-ang aton pagtuo wala gahom… 
●​ Kun tuohan ta ang Pulong sang Dios, magsalig sa Iya dira makita ang gahom! 

o​ 2nd - Ang barko nakalab-ot halin sa Malta pa Roma… vs. 12-15 

▪​ Naglabay sila sa Syracuse- dako nga siyudad nga nami nga dulungkaan… 

●​ Nag-agi sa Rhegium- dira masulod pa Italy… 
●​ Halin saPuteoli -sa tunga sang Sicily kag Roma-may nakita sila nga mga tumuluo… 

▪​ Sang nabatian sang mga tumuluo nga si Pablo maabot sa Roma… 

●​ Ang iban nagtabo sa iya sa Apius nga merakdo ang iban nagtabo sa Tres Tabernas… 
●​ Ang Apius 63km halin sa Roma/ang Tres Tabernas 33km halin sa Roma… 
●​ Layo ila biyahe para makita si Pablo-pero ginpangitaan nila paagi! 
●​ Ang resulta si Pablo dako ang nagpabakod sa iya sang mga utod kay Cristo! 
●​ 2 Juan 12 –  “Madamo pa kuntani ang akon isugid sa inyo, pero indi ko na lang 

pag-isulat, kay nagalaom ako nga makabisita man ako dira kag makapakigsugilanon sa 
inyo agod mangin malipayon gid kita.” 

●​ Dako nga bulig sa pagpabakod kun ang mga tumuluo magbisita sa imo… 
●​ Kun may kabudlayan nga maatubang-nagapabakod sa imo nga indi ka nagaisahanon! 

 

▪​ 3RD - ONE LAST TRY…  VS. 16-31 

o​ 1st – Gintugutan si Pablo sap ag-estar kon diin ang luyag niya… vs. 16-22 

▪​ Si Pablo nabantayan sang isa ka soldado nga nakadena upod sa iya… 

●​ Pagkaligad sang tatlo ka adlaw, ginpatawag ni Pablo ang mga pangulo sang mga Judio 
●​ Natingala si Pablo kun ano ang nabal-an sang mga Judio parti sa iya… 
●​ Ginsugid niya sa ila ang natabo asta nga nakalab-ot siya sa Roma nga may gapos… 

▪​ Ang mga Judio sa Roma wala nakabati sang natabo kay Pablo… 

●​ Kag wala sila kabalo sang warning halin sa Jerusalem parti sa iya… 
●​ Pero gusto nila makilala ang mga Kristohanon kay damo ang ila nabatian parti sa ila... 
●​ Sa sini nga tion ang pagka Kristiyano naglapata na sa sakop sang Roma! 

▪​ Amo ina ang gusto mabatian ni Pablo- bag-o nga mga Judio nga masugiran sang Pulong! 

●​ Bisan nga ginhanot siya sang mga Judio kag gusto patyon sa Jerusalem… 
●​ Himuon ni Pablo ang tanan para lang maluwas sila! 
●​ Kabalo kita sang mga palangga naton nga wala pagtuo kay Jesus…​

 
●​ Kaangay kay Pablo mahimo bala naton ang tanan para nga maluwas ang iban… 

●​ Nakita bala naton kun daw ano ka importante sang kaluwasan nga ara kay Jesus… 
●​ Ukon nahuya kag nahadlok kita mga sugid sang kamatuoran… 
●​ Indi mag-untat sa pagsugid sa tawo nga ginbutang sang Ginoo sa imo tagipusoon… 
●​ May rason ngaa ginbutang sang Ginoo ang isa ka tawo sa imo tagipusoon! 

o​ 2nd – Madamo ang nagtipon sa balay nga ginadayunan ni Pablo…  vs. 23-29 

▪​ Nagtuon sila sa Old Testament asta sa Isaias pa Malachi…. 

●​ Nagtudlo si Pablo sa Old Testament parti kay Jesus - Salmo 40:7 … 
●​ Aga pa asta sa gab-i ang ila Bible study… 
●​ Ang Pulong sang Dios gamhanan-ang nagporma sang Langit kag Duta– Genesis 1:3 
●​ Ang Pulong maka tandog sang tagipusoon/kag makonsensya ang sala- Hebreo 4:12 
●​ Makapalayo sa aton ka kalibutan-kag makatudlo sa aton pagsunod kay Jesus! 
●​ Kun gusto mo maluwas ang iban-isa lang ang dalan-tagae sang Pulong! 

▪​ Ang iban nadala sa pagtuo- ang iban wala nagtuo… 

●​ Ginhambal ni Pablo – Isaias 6:10 –ang wala nagtuo/indi maka tuo… 
●​ May mata sila pero indi makakita-may dalunggan pero indi maka intiendi… 
●​ Kay sala nagpatig-a sang ila tagipusoon kag nag sira sang ila mata kag dalunggan… 
●​ Indi sila makapati kay palangga nila ang kalibutan labaw sa Ginoo! 
●​ Ang isa ka rason nga ginpanginwala ang libre nga regalo sang kaluwasan… 
●​ Kay may mas palangga sila labaw sa Dios sa ila kabuhi… 
●​ Ang pagpalangga sang tawo/pamilya-indi magtindog kay Jesus… 
●​ Pagpalangga sa druga/ilimnon/party-kabuhi nga daw wala na buwas… 
●​ Ukon ang paglagas sang kwarta-paghandom sang mga butang diri sa kalibutan! 

o​ 3rd – Sa sulod sang 2 ka tuig si Pablo nagtiner sa balay … vs. 30-31 

▪​ Sang sini nga mga tuig nagsulat si Pablo sang Filipos/Filemon/Colasas/Efeso… 

●​ Kag si Pablo nagpangwali kag nagpanudlo sa tanan nga nagbisita sa iya! 
●​ Ang libro nga Binuhatan ginsulat ni Lucas sang sini nga tion sa pag depensa kay Pablo… 
●​ Bisan wala nasulat sa Binuhatan-si Pablo sa katapusang ginpa guwa sa prisohan! 

▪​ 4-6 ka tuig nagligad sa Pablo gindakop liwat sa ika 2 nga tion kag ginpriso sa Mamertime 

●​ Ang emperador sang sini nga tion amo si Caesar Nero… 
●​ Damo ang nagpati sang una nag ginpriso si Pablo nga ginwalihan niya si Nero… 
●​ Pero sang ginpanginwala ni Caesar si Jesus nagbuang siya ukon ginsudlan sang panulay. 
●​ Ginpangsilutan ni Nero ang mga Kristohanon… 
●​ Ginpasuksukan nila sang panit sang sapat kag ginpakaon sa mga lion… 
●​ Ginhimo niya ang mga Kristohanon nga daw sa mga kandila kag ginsindihan sa dalan! 

▪​ Sang gindakop si Pablo sa ika 2 nag tion-ginpapatay siya… 

●​ 2 Timoteo 4:6 – “Kon parte sa akon, nag-abot na ang tion nga ang akon kabuhi ihalad 
na, tungod kay madali na lang ako maghalin sa sini nga kalibutan.” 

●​ Wala kita kabalo kun asta san-o ginhatag sang Dios sa aton diri sa kalibutan… 
●​ Ang pamangkot ano ang himuon naton sang aton nga tion nga ginhatag sang Dios… 
●​ Magakabuhi kita sa mga butang sang kalibutan-kuwarta/gamit-wala pulos nga kabuhi… 
●​ Ukon gamiton ang tion nga ginhatag sa aton sa pag-alagad kay Jesus! 

●​ Efeso 5:16 - “Indi ninyo pag-usikan ang inyo tiyempo, kundi gamiton ninyo sa paghimo 
sang maayo, tungod nga malaot ang ini nga mga inadlaw.” 

